
CARTA UU JEE NI TEE SAN

PABLO APOSTOL NUU NAYUU
NUU CORINTO

1M4a ri cau Pablo, ap6stol Jesucristo, chi sticuan
ni nujnahan ni Yaa Dios ni taji ya ruht nacani ri
jnthun ya. Te ndinduu ri jiin hermano yo Timoteo
catee ri carta yaha cudjeé nut rohd hermano fiuu
Corinto je€ cdacandije r6 Yaa Dios, jiln nuda ndihi
roho jée cayihi ndaha Yaa Dios je€ caylcu nif cahnu
Acaya. 2 Te cafiuhun ni r1 jeé Tatd yo Yaa Dios jiin
Jitoho y0 Jesucristo na sdha ga ya jeé vaha roho te
sdha ya je€ coo ndeyi coo sii ni ro.

Siqui jee ni ndoho Pablo jniindoho

3Na cdhan yo jeé yohyo cijéhnu Yaa Dios, Yaa ciiu
Tata maa Jitoho yo Jesucristo. Chi maa ya cuu Tata
yo0 je€ cundahu ni yoho, te nini saha ya je€ ndusii ni
y0. 4Chi sdha ya je€ ndusii ni y0 siqui taca jninddho
ndoho yo, navaha suni cuu sdha maa yo jeé ndusit
nijnahan yo jée candoho jninddho. Chi ndjntthun ni
sdha ya je€ ndusit ni maa yo, suni sucuan saha yo
jéé ndusii ni i. > Chi jeé nddho yo6 cuehé jniindého
ndjnthun ni ndoho Cristo, suni sdcuan nihin yo
cuehé jnthun ndusit ni, sdha Cristo. 6Jeé yucuan
nuu candoho ri jninddho te sucuan te cuu sdha ri
jeé ndusit ni ro te quendodo vaha ga anud ro. Te
jeé sdha Yaa Dios je€ ndusii ni r1, suu saha tucu jeé
ndusit ni maa ro, te quéndoo vaha ga anud ro. Te
SUcuan te nihin ro fuerza je€ cudndeyi ni ro jiin taca

jnundoho najnthun cdndoho ri. 7 Te cafivhun ndas{
nirijeé cuuroho, chi cajini rljeé najnthun candoho
ro jnundodho jiin ri, suni suicuan ndusii ni ro jiin ri
sdha maa Yaa Dios.

8 Hermano, Cacuni rl je€ na cuni ro jijndhan ré
ndese ni candoho ri ichi Asia. Chi y0hyo Xeén
jnundodho ni cajito ri, nde je yajni tua canda ri, te ni
jeni ni r1jeé cuu r1 nuu. 9 Te siqui je€ ni cajehnde
ni r1 cuu ri, te ytcuan ni sdha jeé ni cajectthun ni r1
jeé ma ténui r1 mad ri chi tu jnifiu ri, chi sa suhva
Yaa Dios je€ nastécu ndiyi tenuti r1. 10 Chi maa ya
ni scacu ruht jijndhan ri nud jninddho xeén jee jé
yajnicuurinud, te sunisucuan scacuyaruhuvijna.
Te fithun ni r1jeé suni scacu tucu ya ruha ichi nuu
ga. 11 Te suni na chindéé fidhan r6 ruhu jijndhan
ri jeé cacan tahu ro jehé ri. Chi nuu cuehé fiayuu
cacan tahu jehe ri, te suni cuehé i cuu nacuatahu
jehé r1jeé nisdha ya jeé vaha ruhu.

Jeé ni cucuéé Pablo quihin de fiuu Corinto

12 1y06 iin je€ sdha jeé cacusit ni r1: Chi vaha iy6
ni anua ri jeé vaha ndoo te ndaa ni cajica ri nuu
Nayuu Nayivi, te vihyd ga nut maa ro jijnahan ro.
Chi siqui je€ vaha ni Yaa Dios, te ni chindéé fidhan
yaruha, te nastu siqui jéé ndichi maa ri ciu je€ ni
cajica ri sucuan. 13 Te jniihun catee ri nui taca carta
11, chi méni jeé cuu cahu ro te jectihun ni ro cau. Te
fithun ni 11 jeé jecthun vaha ga ni rd, 14 ndjnthun
je cdjectihun ni ro jecu. Te sucuan te cuu cusii ni ro
siqui r1 quivi ndiji Jitoho yo0 Jesus, ndjnihun cacusit
ni r1 siqui maa ro.

15 Te siqui jeé sucuan ni cucdhnu ni 11, te jeé
yUcuan ni jeni ni r1jeé nuu na quihin r1 Macedonia

te jeé rInul maa ro xihna ga, ndvaha cusit niro jeé
jécondéhe ri roho U jinu nuu. 16 Chini jeni nirl jeé
jécondéhe ri roho, te yaha ri quihin r1 Macedonia,
te jeé nandico ri Macedonia te ndiji tucu ri nuu ro.
Yucudnna te cuu chindéé fidhanro ruht je€ quihin
r1ichi Judea nuu. 17 Te je@ stcuan ni jeni ni r1, ¢te
& tée tu ndcani vaha ni cuu ri jeé tu ni jéé r1 nua ro,
chinaun? ¢A cdjeni niro jeé cuu ri njnthun fayuu
Nayivi jéé yachi cahdn jeé cuu, ylcudan na te tuy, chi
naun? 18 Tud chi m4a Yaa Dios jini ya jeé tu cdhdn
11 jiin r0 je€ cuu, te yachi ndcahan r1 jeé ma cuu.
19 Chi ruhu jiin Silvano jiin Timoteo ni canacani
ri jnihun Jesucristo Seéhe Yaa Dios null ro jijndhan
ro. Te maa ya tu cdhan ya jeé cuu te nacahan tucu
ya jeé ma ctu. Chisquicu ya jeé cahan ya. 20 Chi
ndihi jeé ni jéjnthun Yaa Dios, squicu maa Cristo.
Te je€ ylcuan cacahan yo je€ yohyo luu cijéhnu Yaa
Dios, te cacahan y0 Amén, chi ndihi squicu Cristo
Jesus. 21 Te Yaa Dios cuu jeé sdaha jeé ruhi jijnahan
ri jiin roho jijndhan ro, cahlin nihin yo jiin Cristo, te
ni sandoo ya yoho jéé cuajnifiu yo nua ya. 22 Te suni
ni jehe ya Espiritu ya je€ condee ini anua yo, te ciiu
ya ndjnthun in sello jeé steén jeé ciu yo séhe Yaa
Dios. Te sdha Espiritu je€ iy0 ndaa ni yo je€ cuaha
Yaa Dios taht yo.

23Tejeé natujeé rinui ro fiuu Corinto, ndjnthun
nijeniniri, suu cuu siqui jeé tu ni cini r1 cuxeén ri
nul ro jeé tu casdha vaha ro. Te maa Yaa Dios cuu
Yaa jini jeé cahan ndaa r1. Te iy0 vaha jeé na caa
r1 te nuu tu cdhdn ndaa ri. 24 Te nasiiu jé€ cacuni rl
ndacu nthin ri jnifiu nud ro siqui jnuhun cacandije
ro ya, chi je cahlin nihin ro jiin jnuhun Un. Chi sa

suhva cdcuni r1 chindéé fidhan ri roho jée na cusit
ganiro.

2

1 Nuu stcuan te ni jeni ni r1 jeé ma jéé rl inga
jinu nua ro jiin jnihun cuxeén ri te cucuihya ni ro
saha ri. 2 Chi ntu cucuihyd ni ro sdha ri, ¢te ndé
Ndyuu saha jeé cusii ni maa ri? Tud na inga fayuu,
chi mani maa roho, te ndese cuu te ntiu ni saha ri
jeé cucuihyd ni ro. 3 Te je€ yucuan clu jeé ni tee ri
carta un nuaro, ndvaha nacaniniro siqui cuéchiro
sdha, te ma cucuthyd ni r1 sdha cuéchiro quivijeé ri
nut ro. Chi sa suhva sdha ro jée cusii ni r1. Te jini
vaha ri je€ nuu cusii ni r1, te suni ndihi ro jijndhan
ro cusii ni ro. 4 Te jeé ni tee ri carta un nua ro, te
yOhyo ni nacaninirisiquiro, te ni jnahuht niri, te
nde ndahyuriniteeri. Te tunitéerijeé saharijeé
cucuihyd ni ro, chi sa suhva navaha cuni ro ndese
yOhyo mani r1 jiin ro.

Jeé ine cahnu ni Pablo nuti tée ni saha cuéchi

> Te jeé ni cucuihyd ni r1 ni sha tée jeé ni sdha
Cuéchi Un, te nastiu maa-ni ri, chi suni nde maa
ro jijnahan ré ni saha de jeé ni cacucuihyd ni ro
jecu. Te cahdn r1 jeé jecu-ni, chi tu cuni r1 cuxeén
ndasi ri. ¢ Te jiin jéé ni cacuxeén ro nui de na ni
candututu ro, te jiin ylcuan-ni te ni cuu-ni. 7 Te
vijna chi jini iuhun je€ cOne cdhnu ni ro nuu de, te
sdharojée ndusiinide, chisanaate caa ga cucuihya
ni de, te ma ndusii ga ni de. 8 NUu stcuan te cahan
ndahu ri jiin ro jijndhan ro jéeé steén tucu ro jéé iy
mani rd jiin de. 9 Chi jeé siqui jnifiu ydha ctu jeé
ni tee ri carta un nua ro, navaha coto ndee rirohd

nuu cuatahu védha ré jnifiu ndécu ri nua ro. 19Nuu
SUcuan te nuu ine cdhnu ni ro nuu fayuu, te suni
SUcuan ruhu.. Chi jeé ine cahnu ni r1 nut Hayuu nUu
ni saha i cuéchi, te sdha ri sucuan siqui jeé mani ri
jiin r6 jito jinua Cristo. 11 Chi cdnut cone cdhnu ni
y0, chi tu cuni yo jeé nihin Satanas cuéchi siqui yo,
chije jini vaha yo ndese nducu un stahu yoho saha
yO0 cuéchi.

Jeé tu ni iyo nayuu ni Pablo ini fiuu Troas

12 N4 ni jehén r1 fiuu Troas jeé ndcani ri jnihun
Jitoho yo0 Cristo, te vaha ni sdha ya je€ ni iyo modo
je€ ndcanirijnthun ya. 13 Te vésu sucuan te tu ni iyo
nayuu ni anud ri, chi tu ninijndhan rijiin hermano
yo0 Tito. YOcudn na te ni nacuatahu ri nua fidyuu
yucudn, te cuananducu ri de ichi Macedonia.

Jnithun jeé cujéhnu nduu yo jiin Cristo

14 Te na cutah@l yo nui Yaa Dios, chi nini ndéca
vaha ya yoho cudngoo yo0 jiin Cristo Jesus, te nduu
y0 jiin yd jeé cujéhnu ndasi ya snaa ya poder ndihi
enemigo ya. Te jéjnifiu ya yoho jée scuité nuu yo
jnuhun ya taca-ni lugar, najnthun jité ndu in xico
asin. 15 Te ciu y6 ndjnthun iin sje je€ jeén asin nui
Yaa Dios saha Cristo. Te najntihun jeé jinu xico un
nud fdayuu cacu dnud jiin nua fdyuu jnahna ndeta.
16 Nut fidyuu jnahnt ndetd chi ciu y6 najnthun
#n XicoO jeé cua 1 sdha, te nud Nayuu cacu anud chi
Clu yO0 najnihun in Xico vaha je€ cotecu i saha. Te
ni #n yo ma canda yo saha yo0 jnifiu yaha, te niu
ma chindéé fidhan ya yohd. 17 Te ruht jijndhan ri,
tu cdsaha ri najnihun casdha cuehe tée jeé canducu
de nihin de xthun siqut jnihun Yaa Dios. Chi sa
Canacani ndaa r1jnthun ya, chi maa Yaa Dios ni taji

ruhu, te maa ya jini jeé cdnacani ndaa 11 siqus jeé
cacandije ri Cristo.

Jnithun siqui contrato jeé

3

1 Te jee cacahan 11 sUcuan, ¢te & cdjeni ni ro jeé
canducu tucu ri cahan ri jeé vaha ga tée cacuu ri,
chi naun? ¢Te chi jini fidhun jée steén r1 carta
recomendacion nuu ro, chi jéé cacan ri cuaha ro
nuiarijijndhan ri, ndjnthun cdsdha sava i? 2 Tud chi
maa-niro cacuu najnihun iin carta recomendacion
r1. Te jeé fithun ni 11 je€ ni cacandije vaha ré ni
sdha ri, suu clu najnthun je€ yoso jnuhun carta
un ini anud r1. Te ndihi fiayuu chi ndjnthun cdhu
i, clu jeé jini i ndese ni nasama ré. 3 Chi maa ro
cdcuu najnthun iin carta jeé ni tee Cristo te cascaca
ri. Te nastw jiin tinta ni tee ya, chi sa suhva jiin
Espiritu Yaa Dios, Yaa técu. Te nastiu nua tabla yuu
najnthun ni tee ya ley ya, chi sa suhva nut anua
Nayuu ni tee ya.

4 Te cdcahan ri stcuan, chi cdcucdhnu ni r1 Yaa
Dios siqui je€ ni sdha Cristo. > Te nastu jéé cdjeni
ni r1 jeé cuu canda maa ri sdha ri jnifiu un. Chi sa
suhva mdaa Yaa Dios sdhajeé cuusquicuri. 6Te maa
ya ni sdha jeé cuu cuajnifiu vaha ri siqui contrato
jeé ya. Te contrato yaha tu cdhan je€ squicu yo ley
jeéniteejiinletra, chisa suhvajeé cacayojiinvida
jeé, suu jeé ni jéhe Espiritu ya. Chi contrato ley jeé
yosojiinletra, jnahni ndeti flayuu saha. Te jeé sdha
maa Espiritu cllu je€ cOtecu yO nif cani.

7Te ley jenahdn jeé ni jéhe ya nut Moisés, ni
yos0 letra nua tabla yut. Te yohyo ni cujéhnu, te ni



2 CORINTIOS 3:8 vil 2 CORINTIOS 3:18

ndindée ndasi ni saha, te nde Moisés ndiinut de ni
saha. Te tu ni ctu coto vaha fiayuu Israel nut de ni

saha. Te vésu sdcuan te cuéé-ni cuéé-ni ni ndahva
je€ ndind€e nua de. Te nilu stcuan ni cujéhnu ndast

ley jeé sdha jeé cuu flayuu te jnahnii ndetii i, 8te sa
vihyda ga cujéhnu ndasi ga jnihun cotecu yo jeé jéhe
Espiritu nu yo. 2 Chi ntu yohyo ni cujéhnu ley un
jéé jnahnu ndetd fayuu sdha, te sa vihya ga cujéhnu
jnthun jeé ndahva Yaa Dios cuéchi y6. 10 Chiley un
jéé ni cujéhnu nde sad, tud cujéhnu cuiti, siqui jeé€
cujéhnu ndasi ga jnthun Espiritu jeé iyd vijna. 11 Te
nuu sUcuan Ni cujéhnu ley je€ ni iyo jecu-ni tiempo,
te sa cujéhnu ndasi ga jnihun je€ coo nii cani.

12 Te jeé sucuan cafiuhun ni 11, jeé ylcuan cdhlyo
téyf ni r1 ndcani ri jndhun yaha. 13 Chi tu cdsdha ri
ndjnthun ni sdha Moisés jeé ni jesi de iin sahma
nut de, navaha tu coto flayuu Israel ndese cuan-
dahva jeé ni ndindée nua de. 14 Te fiayuu Un tu ni
cdjectihun nii. Te nde vijna niu cacahu fayuu Israel
tutu contrato ley jenahdn, suni tu cdjectthun ni i,
chi ndjnthun jési sahma un nua jeé nijntni i, te tu
cujiyo cuiti. Chi nde jeé candije i Cristo, ylicudn na
te cujiyo. 15 Te suni suicuan nde vijna niu cdcahu i
tutu ley Moisés, te najnthun jeé jési iin sahma nuu
jeé nijnlini i. 16 Te je€ ndsama ini #in fayuu quivi i
nui maa Jitoho yo Cristo, ylicudn na te cdjiyo-ni jeé
jési un. 17 Chi Jitoho y0 ctiu méaa Espiritu. Te nua
ine Espiritu maa Jitoho y0, ylicuan ciu nuu iyd libre
flayuu jee tud ythiichijiley jenahan. 18Te jeé yucuan
maa yo ]1]nahan yo, tud jési nut jeé nijnlni yo. Chi
cacuu yo ndjnithun espejo jee jéhe nduva, cluu jeé
cdjicandaa yo te suu stéén ndese yohyo luu cujéhnu

maa Jitoho y0. Te mad yo taca quivi cuanasama yo
cuanduu luu ga anud yo najnthun cda maa ya. Chi
maa Jitoho y0 jeé ciu ya Espiritu, SUcuan sdha ya jiin
yo0.

4

INUu sticuan te tu ndinuu ni r1 cdnacani ri jntthun
ya. Chi siqui jeé ni cundahu ni ya ruhd jijnahan ri
teni Ji jehe ya jnifiu ydhanutirl. 2Te tu casdharijnifiu
néé jéé clcanu yo saha, ni tu cajica cuu ri jiin jnihun
ndichi stahu, ni tu casama ri jnthun Yaa Dios. Chi
sa suhva cacahan r1 mani jndhun ndaa. Te sucuan
te cuu cuni taca fidyuu ini anud i jeé cacahan ndaa
r1jito jinu Yaa Dios. 3 Te nuu iy6 fidyuu tu jécihun
ni jnthun jnama ya yoho jéé canacani ri, te sicuan
clu nul mani mad fidyuu jnahnt ndeti. 4 Te je€ tu
cacandije i, te maa jéxeén je€ ndacu jnifiu ini fayivi
yaha, ni jesi nuil jeé nijnlni i, navaha ma ndindée
jnuhun Cristo ini anua i, te ma cuni i je€ yohyo luu
cujéhnu Cristo, Yaa jeé inuu cda jiin Yaa Dios. 5 Te
jeé canacani ri jnihun, te nastiu jnithun maa ri, chi
sa suhva jnuhun Jitoho y0 Jesucristo cdnacani ri. Te
maa ri chi cadcuu ri mozo-ni nuu ro jijndhan ro jée
siqui jeé mani r1jiin Jesus. 6 Chind ni sdha Yaa Dios
Nayivi te ni cahan ya jeé na cuindijin nud néé. Te
suni sucuan ni sadha ya jeé ni cundijin nut anud yo
jeé cdjectihun ni yo siqui Jesucristo, ndese ndindée
nua ya, clu jeé yohyo luu cujéhnu ya najntthun ciiu
Yaa Dios.

Jeé candiquin yo jnithun cdcandije yo yd

7Te taca jnuhun yaha jeé yéhyo luu cujéhnu, chi
najnthun jeé fivthun ini #in quisi ivhun. Chi cacuu

y0 ndjnthun quisi fiuhun, chi tu na fuerza yo. Te
jeé yucuan cdjini vaha ri jeé maa Yaa Dios cuu je€
jéhe poder siqui jnuhun yaha jeé y6hyo luu ctjéhnu,
te nastiu fuerza maa ri ciiu. 8 Te je€ yUcuan, Vésu
tacalado cdjito ri jnindoho, te tu sdha jeé ma ndusit
ga ni rl. Te vésu cacucuihya ni r1 siqui jnindoho, te
cafiuhun ni r1jeé quee vaha jnifiu ri. 9 Te vésu cdjito
Xeén fayuuruhi, te maa ya tu stdo ya ruhu jijnahan
ri. Te vésu cdnducu i snda i ruhu jiin jnifiu saha
ri, te ma ciu. 10Te ndé-ni ciu nud cudngoo ri, te
ndjnithun ni ndoho Jesus jeé ni jihi ya, suni siicuan
candoho rijeé€ jé yajni cuu ri, navaha suni cuu stéén
r1 fuerza Jesus jeé técu ya ini yiqui cufiu r1. 11 Chi
jeé nini catecu 11, te taca quivi je yajni cahni fayuu
ruhi jeé siqui Jesus. Te sucuan te cdjito fayuu jeé
técu Jesus ini yiqui cufiu r1 jeé cud. 12 Nuu sucuan
te ruh jijndhan ri, nini ctiu jeé jé yajni cuu ri siqui
jnuihun ya, te ylicuan saha jeé cotecu mad ro nii cani
jijndhan ro.

13Te y6s6 nua tutu it: Ni candije ri te je€ ydcuan ni
cahan r1, achi. Te suni jeé cacandije maa ri ciu jeé
Canacani ri jnGhun ya. 14 Chi cdjini r1 jeé maa Yaa
jeé ni nastécu Jitoho yo0 Jesus, suni sucuan nastécu
ya ruhu, te saha ya jeé iin cdhnu ni cuifii ndihi yo
nua ya. 15 Chi taca jnindbého ydha cdndoho ri navaha
€00 vaha ro jijndhan rd. Te sucuan te caya cuehe ga
Nayuu je€ sahayajeé vahai. Ylcuannate suniyohyo
cuehé inacuatahuinuu Yaa Dios, te cujéhnu ga ya
sdha.

16 Jeé yucuan culu jeé tu ndinuu ni r1, te vésu
cuandihi fuerza yiqui cufiuri, te sa suhva cuanduu
fuerza ga anua ri taca quivi. 17 Chi jntiinddho jeé

ndoho yo fayivi yaha, tu-ni Xeén cuu, te yachi yaha.
Te saha jeé nihin yo0 iin taht je€ cujéhnu yo nii cani
je€ cda ndas{ g veésu jnind6ho un. 18 Te tu tafiuhin
yO nuu taca jnundoho jito yo nua vijna, chi sa suhva
tanuhun yo nuu taca jéée vaha jeé tu jito yo nua
vijna. Chi taca jée jito yo nua vijna, chi yachi ndihi,
te taca jéé tu jito yo nud, chi coo nif cani.

%)

1 Chi yiqui cufiu yo jeeé ndeé yo fidyivi ydha, cliu
ndjnthun #in vehe jeé naa. Te cdjini yO je€ nuiu na
nda, te cuaha Yaa Dios iin yiqui cufiu jeé, te suu clu
najnthun #n vehe je€ coo nif cani ichi andivi. Te
nasiu iin vehe jeé saha fiayuu clu, chi je€ saha Yaa
Dios cdu. 2 Te nini jéé ndeé y6 vehe ydha jeé clu
yiqui cUiflu yo, te cdjitl ni yo saha, chi ydohyo cuni yo
jeé nucitihun yo yiqui cafiu jeé yé nde andivi. 3 Chi
jeé nuciithun yo un, te ma c6o maa na anud yo jeé
naa yiqui cdifiu yo yaha. 4 Chi nini jéé iy6 ga yo ini
vehe yiqui cufiu yo0 yaha, te jitd ni yo te ctiicuthya ni
y0. Te nastiu jéé cuni yo jeé stdo yo yiqui cufiu yo te
€00 maa-ni dnud yo. Chi sa suhva cuni yo nucthun
yO jéé jeé, navaha ndahva yiqui cifiu yo je€ naa, te
€00 mMad jéé cltecu nif cdni. > Te Yaa Dios cuu jeé ni
sdha ya jeé sucuan coo y0. Te ni jehe ya Espiritu ya
jeé cOndee ini anud yo, te sdha Espiritu jeé iyo ndaa
niyo jeé cuaha Yaa Dios tahu yo.

6 NUlu sticuan te nini clu jeé cacucdhnu ni r1. Chi
cdjini r1 je€ nini ndéé ga ri chiji yiqui cufiu yaha, te
jicd clu ri jiin nua ndeé maa Jitoho yo. 7 Chi vijna
chi cécandije ri jeé iy0 ya jiin ri, vésu na tu coto ri
nui ya. 8 Te cdcucahnu ni r1, chi sdha ri cuenta jeé
vaha ga ndu na quénda ri chiji yiqui cufiu yaha te

quihin r1 condee r1 jiin maa Jitoho yo. 9Jee yucuan
Cclu je€ canducu ndeéyi ri saha ri jeé cusit ni ya jiin
ri, vési nuu ndéé ga ri yiqui cifiu r1 chi vésu nuu
condee 11 jiin ya. 10 Chi cdnuu jéé ndihi yo cuifii
yuhu mesa Cristo je€ sandaa ya jnifiu yo. Te na iin
nd in yo nihin yo siqui ndese ni casaha yo, a jée
vaha chi jéé neé, na ni condee yo0 chiji yiqui cufiu
yO.
Siqui jeé ndivicoo yo nua jnuthun mant Yaa Dios
Jiinyo
11 Nuu sucuan te cdndiso Iyo ri nul maa Jitoho y®o,
te jeé yucuan nducu ndéyi ri scandije ri fayuu. Te
jini Yaa Dios je€ cahlyo ndaa ri, te fithun ni 1 je€
suni sucuan cdjini mad ro. 12 Te nastu jéé canducu
tucuricahanrijeé vahaga tée cacuuri, chisasuhva
castihunrijeé cuu cusiiniro jeé siquirljijnahanri.
Te sticuan te cuu stio cuifii ro nui fdyuu je€ cutéyi
1 siqui ndese caa fayuu, te tu saha i cuenta ndese
cda ini anud fiayuu. 13 Te va sanaa te cdjeni niro jeé
tée loco cacuu ri jeé cdcahan rl sucuan. Te siqui jeé
candihvi ni r1 jehé Yaa Dios ctuu. Te tuu chi cahiyo
vaha xinl 1, te jeé ylcuan cajejnifiu ri jeé quénddo
vaha rd. 14 Chi siqui je€ ni cunddhu ni Cristo ruha
jijnahan ri clu je€ canuu nacani ri jnthun ya. Chi
cdjini vaha ri jeé ni jihi mafiuhun-ni ya jeé siqui
ndihi y0, te je€ yucuan najnthun ni jihi ndihi yo jiin
ya. 15 Chi ni jihi ya je€ siqui ndihi y6 ndvaha taca yo
jé€ técu, ma cOtecu ga yo jeé saha yo jéé cuni maa
y0, chi sa suhva je€ cuni maa ya je€ ni jihi ya te
ni natecu ya jeé siqui yo. 16 Je€ yticuan tua casdha
ri cuenta ndese-ni candaa fiayuu, najnihun casdha
Nayuu fayivi. Te v€su Sucuan ni casadha ri cuenta

siquz Cristo nde saa, jeé iin tée-ni cuu ya, te vijna
chi cdjini r1je€ ctiiu ya Sehe Yaa Dios. 17 Chi ntu iin
fayuu yihi i ndaha Cristo, te je ni ndujeé i. Te taca
modo neé ninevahali, je ni yaha cuahan, te vijna je
ni ndujeé ndihi.

18 Te Yaa Dios cuu jeé sdha ndihi jeé ydha, chi
jiin Cristo ni saha ya je€ ni ndivicoo y6é nua jnuhun
manli ya jiin yo. Te ni tejnifiu ya ruhii jeé cdnacani
ri jnthun jeé ndivicoo flayuu nui jnuhun mani ya
jiin i. 19 Chi jiin Cristo te ni sdha Yaa Dios je€ fidyuu
Nayivi ndivicoo 1 nud jnuhun mani ya jiin i. Te
tu ndacunehen ya cuéchi ni casaha fiayuu. Te ni
tejnifiu ya ruha je€ cdnacani ri jnihun ydha ndese
ndivicoo i nuill jnihun mani ya jiin i. 20 Ntiu stcuan
te cacuu ri tée cajica jnifiu maa Cristo. Te jeé cahan
r1, te najnthun jeé mad Yaa Dios cahan ndahu ya
jiin r6. NUu sucuan te cdcahan ndahu ri jiin ro jeé
cahan Cristo, jeé na ndivicoo ro nua jnihun mani
Yaa Dios jiin ré. 21 Te Cristo, vesu tu ni #in cuéchi
ya, te ni sdha Yaa Dios je€é ni nucondee cuéchi yo
siqui ya. Te sucuan te yoho jée yihi ndaha Cristo,
ni nucondee siqui yo jeé iy0 ndaa yo ndjnthun iy
ndaa Yaa Dios.

6

I NUu sucuan te siqui jeé cacuu ri tée casdjnifiu jiin
ya, te cacahan ndahu ri jiin r6 jeé ma stéo uun ro
jnihun jeé ni sdha Yaa Dios jeé vaha rohd. 2 Chi achi
ya nui tutu it:
M4a tiempo cuni maa ri te cuni soho ri jnthun

cadhan ndahu ro jiin ri.

Te maa tiempo jnama ri fiayuu, te jnama riroho.

Achi ya. Te vijna-ni ciu maa tiempo jeé cuni ya,
chi vijna-ni ciu tiempo ni quiji Yaa jndma yoho.

3Te cdnducu ri jeé ma sdha ri ni iin jnifiu jeé casi
jeé candije fiayuu, ndvaha ma cahan i siqui jnifiu
ndiso ri. 4 Chi sa suhva canducu rijeé ndihijeé sdha
ri, steén jeé cacuu ri tée cdjejnifiu nud Yaa Dios. Jeé
yUcuan cdjendeyi ni 1 jiin jée ndoho rijnindoho, jiin
jéé cimanl nuu 1, jiin jéé yii sdha jiin ri. 5 Chi ni1yo
tijni jinu jee ni cacaniiruh, jeé ni cachune i ruhu
vecaa, jeé ni candonda i siqui 11, jee ni casajmnu
nihinri, jeé ni cajehni rimahna maari, jeé nicahiyo
ndite ni r1. 6 Te suni canducu ri jeé cuajnuhun i
ruh siquije€ ndoo cajicari, te cdjecithun vaha nir1
jnthun ndaa, te cahlyo paciencia niri, te vaha niri,
te ndéé Espiritu Santo ini r1, te cdcundahu ndije ni
r1 jndhan ri. 7 Te cdnacani ndaa r1 jnihun, te poder
Yaa Dios ine jiin ri. Te jiin jnuhun ndaa candahva r1
tacd jnifiu néé, chi najnthun jeé cajejnahan ri siqus.
Chi ndjnthun jeé nddnda un siqui r1 te ndonda ri
siqui. 81y0 jinu yifithun fidyuu jiin ri, te iy6 jinu tun.
Iy6 jinu jéjnuhun i ruhq, te iy0 jinu cacahan i siqui
1. Iy0 jinu cdcahan i je€ tée stdhu cacuu ri, te iyd
jinu cdcahanijeé tée ndaa cacuuri. 2Iy0 jinu cdsdha
1 ndjnthun jeé tu jini i ruha jijndhan ri, te iy jinu
je€ jini vaha i ruha. Iyo jinu je€ cuni fiayuu cahni
i ruhu, te catecu nahin ri. Te vésu castého i ruhu,
te tu cdjihl r1 sdha. 10 Te vésu iy0 jéé cacucuihyd ni
r1, te nini cacusii ni r1. Te veésu tée ndahu cacuu ri,
te sacuca ri cuehe fiayuu jiin jndhun ya. Te vésu tu
na vé canevaha ri, te jiin maa ya te ndihi-ni ciu jeé
canevaha ri.

11 Hermano fiuu Corinto, slicuan clu jeé cacahan
cajirijiinro jijndhanro, chisiquijeé manirijiinro,

je€ yucuan cdchi ndihi ri ndese candoho ri. 12Maa
ri jijndhan ri cacahan caji ri siqui jeé mani ndast
ri jiin ro, te mdaa ro jijnahan ro sanaa te tu suicuan
cuu. 13 N4jnthun cdhdn tata jiin séhe, sticuan cdhdn
ndahu ri jiin roé je€ ndjnthun iyé mani r1 jiin ro,
SUcuan na c6o mani tucu ro jiin ri.

Siquijeé cuu yo templo Yaa Dios

14Ma quivi nduu r0 jiin jnifiu néé casdha fiayuu tu
cacandije, chi ma cuu coo inud ro jiin i. ¢{Chi ndese
cuu quijndhan jnifiu cdsdha fiayuu ndaa jiin jnifiu
casdha fayuu ta ndaa? ¢Te ndese cuu coyucu inuu
Adyuu cdjica jiin luz ya jiin fdyuu cdjica ndjntihun
nul néé? 15 ;Ndese cuu coo inuu ni Cristo jiin
Satandas? ¢Te ndese cuu cuifli chnu fiayuu cacandije
jiin fidyuu tu cacandije? 16 ;Te ndese cuu quijnahan
templo Yaa Dios jiin idolo? Chi maa ré cacuu tem-
plo Yaa Dios, Yaa técu, chi ndéé ya ini anua ro,
ndjnthun ni cahan ya:
Condeeriiniite caca cuu ri méhfiui,
te cuuri Yad Dios maa i,
te cuu i flayuu maa ri.
17Te je€ yucuan ni cahan ga ya:
Ma quivi nduu ro0 jiin jnifiu néé casahai,
te cusiin ro jijndhan ro, achi Jitoho yo.
Te ma jnii ro taca jée tu ndaa.
YUcudn na te naquihin ri roho,
18te cuu ri Tatd ro jijndhan ro,
te cuu ro séhe yii ri jiin séhe sihi ri,
achi Jitoho y0, Yaa jnii ndihi poder.
Achi tutu.

7
1 NUu stcuan, idnl mani, cdnevaha yo taca jnuhun
yaha ]ee ni ]eJnuhun ya. Jeeé yucuan na sandoo yo
maayo taca]ee sa]nehen yiqui Cufiu yo jiln anua yo.
Te na cdnso Iyo yo0 nui Yaa Dios, te coo ndoo coo il
y0 nu ya jiin ndihi jnifiu cuni ya.

Jeé ni canacani ni Aayuu Corinto siqui cuéchi i

2Coo mani ro jiin ri jijndhan ro vii. Chi tu ni sdha
rifalta nut niinro, te tu nistiviri anud niinro, te
ni éin ré tu ni stahu ri. 3Te nastiujéé nducu ri cahan
r1 nui ro cuu je€ cahdn r1 sucuan, chi je ni cahan r1
jeé yohyo mani r1 jiin ro. Te nini fivhun ni r1 roho,
vésu cuu yo chi cotecu yo. 4 Te cicdhnu ndas{ ni r1
roho jijndhan ro, te cusii teyi ni r1 jeé siqui ro. Te
VesU cajito ri taca jnundoho yaha, te iy6 ndeyi ni r1
te cusii ndasi ni r1jeé siqui ro.

5 N4 nijengoo ri Macedonia te tu ni iyo nayuau ni
anua ri, chi sa suhva yif ni 1yo jntindoho jiin ri taca
lado. Chi ni Iyo jeé ni castdhan jndhan jiin ri, te ni
caythu ri sanaa te caca yata fidyuu cacandije. 6 Te
Yaa Dios jeé sdha je€é ndundeyi ni flayuu cacucuihya
ni, ni sha ya jeé ni candundeyi ni r1, chi ni quiji
Tito ni sdha ya. 7 Te ni candusii ni r1, nastiu maa
#in-ni siqui jeé ni quiji de, chi suni jeé ni ndundeyi
ni de ni casaha rd. Chi ni castihun de jeé cafiuhun
ni ro coto tucu ro ruha, jiin jée cacucuthya niro jeé
siqui cuéchi ro, jiin jéé canacani ni ro jehé r1. Te jeé
yUcuan ni cusii ga ni rl.

8 Te carta jeé ni taji ri nuid ro, vésu ni saha jeé ni
cacucuihya ni ro, te tud nacani cuihya ni r1 jeé ni
sdha sdcuan. Chi vésu ni cucuihyd ni r1sag, te vijna
te tua, chi jini r1 je€ jecu-ni quivi ni cacucuihya ni

ro ni sdha. 9 Te vijna te cUsit ni r1, te nastu siqui
maad jée ni cacucuihyd ni ro. Chi cusit ni r1 jeé ni
jejnifiu je€é ni cacucuihyd ni ro, chi ni sdha jeé ni
canacani ni ro siqui cuéchi ro. Chi ni cacucuihya
ni ro ndjnthun cuni maa Yaa Dios, te nastiu jé€ ni
sdhuhti r1rohd. 10 Chi ntu cliicuihyd ni yo ndjnthun
cuni Yaa Dios, te suu sdha jeé ndcani ni yo siqui
Cuéchi yo te jnama ya yoho, te ma cdo ga jeé nacani
cuihya niyo. Teje€ cacucuihyd ni fiayuu tu cacandije,
tujéjnifiujeé ndcaninii, chisajnahntndetai. 11 Te
ni cacucuihyd niro najnthun cuni Yaa Dios, te vijna
te cdjito ro naa vaha ni jejnifiu. Chi ni canacani
ndas{ ni ro ni sdha, te ni canducu ro jeé quéndoo
ndaa ro, te ni cacuxeén ro null tée ni saha cuéchi,
te ni caythu ro jeé ni castivi r6 nua ya. Ylcuan na
te yohyo ni cacuniro coto tucuro nuiri, te yohyo ni
candihviniro ni cacuxeénro nui tée ni sdha cuéchi
Un. Te sticuan ni castéén ro jeé tu cuéchiro, chi tu ni
cdjejnihUnro cuéchini sdhatée Un. 12Te jeé niteeri
cartaun, nastiumaa-nijeé cixeénrinui téenisaha
Cuéchi Un, ni nastu maa-ni jeé cahan r1jehé tée ni
ndoho ni sdha de. Chi sa suhva ni tee ri navaha
nucthun ni ro ndese yohyo ni canacani ni ro jehe
11 jito jinuit Yaa Dios. 13Jeé yucuan ni candusii ni r1
jeé siqui ro.

Te vihya ga ni cacusiinirijeé nijinirlje€ cusiini
Tito, chi ni nduu nayuu ini de ni casaha ro. 14 Chi
je ni cahan r1 jiin de je€ cusit ni r1 jeé vaha fayuu
cacuuro, tevijnate tuni quéndoorijnthun canujeé
siqui r0. Chi najnthun ni cajini ro je€ iyé ndaa taca
jnuhun ni cacahan r1jiin rg, suni sicuan ni cundaa
jnthun ni cacahan r1jiin Tito je€ cusii ni r1 siqui rod
je€ vaha cdsquicu ro. 15 Te vihyd ga mani de jiin ré

vijna jeé fidhun ni de jeé vaha ni cajetdhu ro jeé
cahan de, te ni cahiyo yifidhtn ro ni candiso Iyo rd
nuia de. 16 NUu sticuan te cusii ni r1siquijeé cucahnu
ndasi ni rirohd jijnahan ro.

Jeé na cusitniisocoicuehé

8

1 Hermano, vijna te suni cdcuni r1 castihun ri
nuuro jijnahanré ndese cuehé jeé vahani sdha Yaa
Dios jiin fidyuu cdcandije cdyticu Macedonia. 2 Chi
veésu yohyo ni jito ndee jninddho i, te suni yohyo
ni cacusit ni i jiin jnuhun ya. Te veésu flayuu ndahu
ndasi cdcuu i, te yohyo vaha ni cajequin i cuehe
Xhun jéé ctiu fayuu ndahu cdcandije. 3 Chi cuu ri
testigo jee ni cacusii ni mad i ni cajéhe 1 ndésaa ni
canda i, te nde vihya ga ni cajéehei. 4Chinicacahan
ndahu ndasiijiinrije€ na cudharijnthun chindéé
Nahanijiin yo cuahaixthun cuu hermano candoho
nddhu. > Te vihyd ga ni casdha i vésu je€ ni cajeni
ni r1, chi xthna ga ni casocd i maa i nuu Jitoho yo,
te sad te ni cajéhe 1 maa 1 saha i taca jée cacuni 11,
ndihi ndese ndjnahan ni Yaa Dios. 6 Te jeé sucuan ni
casahafiayuu Macedonia, te ni castihvi niri Tito jeé
najéétucude nuii madro, sdhade jeé jinu jnifiu jeé
nisquéjéédejiinrojeé sunicaquin ro cuehé xihuiun
cuu fayuu ndahu. 7 Chi maa ré yohyo vaha casdha
ro taca-ni, chi vaha cacandije rd, vaha cadnacani ré
jnuhun, vaha cdjecthun ni ro, vaha candihvi ni ro,
vaha mani ro jiin ri ]1]nahan ri. NUu sUcuan te suni
canuu saha vaha ro jnifiu ydha jée cudha ro jée cuu
Hayuu ndahu.

8 Te nastiu jéé cuni r1 ndacu ri jnifiu nui ro, chi
sa castithun ri nut ro ndese yohyo cacusit ni sava
ga fayuu jéhe 1 XUhun, te SUcuan te cuni r1 je€ suni
maa ré cacunddhu ndije ni ro flayuu ndahu. 9 Chi
je cdjini ro ndese yohyo vaha ni Jitoho yo0 Jesucristo
jiin y6. Chi siqui je€ ni cunddhu ni ya roho te ni
nasaha ndahu ya maa ya, vésu cucd ndasi ya nde
andivi nuu. Te sucuan ni saha ya jeé cacucucd ro
ndihi jeé ndiso jnthun ya, siquijeé ni nasaha ndahu
ya maa ya.

10 Te jeé vdha mda rd clu jeé na cdchi r1 ndese
jéni ni r1 siqui jnifiu yaha. Vaha ni caquejéé ro
nde jendujin, chi nastiu mdaa-ni jeé ni cajequin
ro Xthun, chi suni yohyo ni cacusii ni ro sdha ro.
11 N1 stcuan te vijna te sinu rd. Te ndjnthun ni
cacusitniro ni caquejéeé ro jiin, suni sucuan na cusit
ni ro sinu ro, chi cuaha ré nuu ndese canevaha ro.
12 Chi nuu cusit ni yo cuaha yo, te jétahu ya nuu
ndese névaha yo, chi tu jicdn ya jeé cuaha yo0 jée tu
névaha yo.

13 Te nastiu jéé cahdn r1 jeé cdhni ndahu ré maa
ro jeé cda ga nihin i vésu jeé nd6o nut maa ro.
14 Chi sa suhva jee iin cthva-ni conevaha ro jiin
i. Chi canevaha cuehé ro vijna, te cuu cuaha ro
jéé cumanl nui i. Ylcudn na te nuu ndé in quivi
conevabha i, te suni cuu cuaha i te niu ni cumani

nud ro. Te stcuan te én cihva- -ni conevaha ro
jijnahanro, 15 najnthun cahan tutu il siqui fidyuu jeé

ni canastutu mana nde jenahdan: Tée jeé ni nastutu
cuéhé, tu ni ndoo ga nui de. Te t€e je€ ni nastutu
jecu-ni, suni tu ni cumani nua de. Achi tutu.

Jnithun Tito jiin Ui ga jndhan de

16 Te na cutah® r1 nui Yaa Dios jeé ni sdha ya jeé
ndihvi ni Tito jehé ro ndjnthun cdndihvi ni maa ri.
17Chinijetahu de jeé nicacahanrijiin de jeé jeé de
nuu ro. Te siqui jeé ndihvi ni de jehé ro, je€ yucuan
cudje€ de, chi sucuan cdu ni maa de.

18 Te suni cataji ri iin hermano cuajeé jiin Tito
nui ro. Te taca grupo fayuu cacandije cdjejnihin
1 tée un jéé vaha jéjnifiu de siqui jnuhun jeé jnama
ya yohd. 19 Te taca grupo fiayuu cdcandije suni ni
catee i jnifiu siqui de jeé caca de jiin ri chindéé
Ndhan de quindéca de xthun jiin ri jeé ni cajehe
fayuu. Te jnifiu ydha casdha ri ndvaha cahan flayuu
jeé yOhyo vaha Yaa ciu maa Jitoho y0, chi cuni i
ndese yohyo cdcusit ni rd cdsocd ro xhun. 20 Te
quingoo ndinddu ri navaha ni in fayuu ma tée i
Cuéchi siqui 11 siqui XUhun cdsocd flayuu. 21 Chi
nducu ri jeé squicu ndaa r1 tacd jnifiu, nastu maa
#in-ni nua Yaa Dios, chi suni nua Adyuu.

22 Te suni cataji ri inga hermano yo cuajeé de
jiin ndinduu tée yaha. Te tijni jinu ni steén de je€
yOhyo cusit ni de ndihvi ni de tacd jnifiu. Te vijna
chi ndihvi ga ni de jehé ro, chi cicahnu ndasi ni
de jeé casquicu ro. 23 Te nlu cacajnihin fayuu siqui
Tito, te achiro jeé ctiu de tée chindéé fiahan jéjnifiu
jiin ri nua ro siquijnuhun ya. Te utt ga hermano yo
yaha, achiro jeé cacuu de tée jeé ni catejnifiu fiayuu
cacandije, te cahlyo yifiuhun de nut Cristo. 24 Nuu
SUcuan te stéén ro nuu de jeé cahlyo mani ndije ré
jiin de, ndvaha na cuni taca grupo fayuu cacandije.
Te sticuan cuniijeé tu ni cacusii cahda ni r1 siqui ro.

Siqui jeé cdjequin i xtthtin cuu taca hermano

9

1 Te vijna te tud jini fidhun tee ri nul ro siqui
XUhun je€ cdjequin rd cuu tacd hermano candoho
nddhu. 2 Chi je jini r1 je€é cdnujnahan ni ro cuaha
ro. Te je€ yucuan mani cusit ni r1 cahdn r1 jiin fidyuu
Macedonia jeé roho fidyuu Acaya, je ni casatihva
ro Xthun ndé jendujin. Te jeé sucuan ni cacusit ni
maa ro, te jeé yucuan cuehé fiayuu Macedonia ni
cacondihvi ni i ni cajéhe maa i. 3 Te taji ri ndinuni
hermano yaha cudjeé maa de nui ro xihna ga,
navaha jeé jinu maa ri te ma quéndoo néé ri siqui
jnuhun ni cahan r1 jeé squicu vaha ro jiin jnifiu Un.
Chi coo tithva ndije ro jiin Xdhun ndjnthun ni cahan
r1 jiin i. 4 Chi sanaa te jecoo jecu tée Macedonia
jiin ri, te ntu cuni de jeé tu cahiyo tihva ro, te coo
jnihun canu nuu ri, te suni nut maa ro jijnahan
ro, chi ni cahan teyi ri jeé cahiyo tihva ndije ro.
5 Jeé yucuan ni jeni ni r1 jeé canuul cahan r1 jiin
taca hermano yaha jecoo de x1hna ga, te sdd te jinu
r1, navaha stihvi ni de roho jéé yachi na cdo tuhva
XUhun jéé ni cacahan ro jeé cudha ro. Te sucuan te
coo tithva siqui jeé vaha ni ro, te nastu jéé safuerza
rirohd.

6 Cocuhun ni ro jnthun ydha, jeé ndu jecu-ni
cuaha ro te suni jecu-ni nanihin ro: Chi tée jeé
tihli-ni tdji, suni tihli-ni nastutu. Te tée jeé tdji
cueheé, suni cuehé nastutu. Achi tutu. 7 Tacd in
#in ro cuaha ro ndésaa ni tee ni ro. Ma cuxli ni ro
cuaha rd, chi nastu fuerza ctiu. Chi Yaa Dios mani
ya jiin fidyuu jeé cusii ni cuaha. 8 Te maa Yaa Dios
cuu saha ya jeé nducuehé ndinut jeé vaha cuu ré
]1Jnahan ro, navaha nini conevaha ro ndihi taca ]ee
jini fithun ro, te coo sobra ga jeé cuaha rad jéé cuu

tacd jnifiu vaha. 9 Chi sicuan cdhdn tutu i1 siqui taca
Adyuu jéhe:

Niscdainijehe i nut fidyuu ndahu.

Te tacd jnifiu vaha sadha i, chi quendodo nif cani.
Achi tutu. 10 Te Yaa Dios jéhe ya tata nui tée tdji,
te nihin de staa jeé cdji de. Te suni sucuan cuaha
ya ndinuu jeé vaha cuu ro, te sdha ya jeé caya te
nducuehé jnifiu vaha cdsdharo. 11 Sticuan cucicaro
jiin taca-ni, ndvaha cuu cuaha cuehé ro. Te xdhun
jéé cuaha ré quihin nut hermano candoho ndahu,
suu sdha jeé ndcuatdhuinut Yaa Dios. 12 Chi xtthun
jéé cuaha ro nua i, nastiu maa in-ni jeé nihin i jeée
Cumani nu i, chi suni saha je€ nacuatdhu ndasi i
nul Yaa Dios. 13 Te cahan i je€ y6hyo vaha Yaa cliiu
Yaa Dios, chi xtithun jéé ni cajéhe rd stéén je€ vaha
cacandije ro jnuhun Cristo. Te suni sdha jeé cahani
jee yohyo cujéhnu Yaa Dios siqui jeé ni cajehe cueheé
ro nul i jiin nua sava ga fayuu. 14 Te suni cacan
tahu ijehé ro, chi coo mani ndasi i jiin ro siqui jeé
yOhyo vaha ni sdha Yaa Dios jiin ro. 15 Te na cutaht
yo nui Yaa Dios, chi ni jehe ya Sehe ya nuu yo,
jeé cuu iin tahi cahnu ndasi jéé ma canda cuiti yo
castihun ndihi yo.

Jeé ndiso jnifiu Pablo ctiu de apOstol

1Te ruhi Pablo, cdhdn ndahu ri jiin ro jijndhan
ro jiin modo maa Cristo je€ vita ni ya te vaha ni
ya. Ruhu, chi cacahan ro jeé iy6 suchi ni r1 ndu
ndéé ri jiin ro, te ndu ndéé jica ri te tu yuhu cuiti
r1 cahan nihin ri jiin ré, cdcahan rd. 2 Nlu stcuan
te cdhan ndahu ri jiin ro jeé nuu na jéé ri te ma

cahan ro jnihun je€é saha jeé cuxeén ri nuu ro.
Chi sava ro cacahan jeé casaha ri jnifiu ya siqui
jeé mani jeé na nihin ri siqui Un. NUu SUcuan te
iy6 tuhva ri cuxeén ril nui fidyuu cacahan sucuan.
3 Chi vésu cdcuu ri flayuu cdylcu ini fayivi, te tu
cdjejndhan ri modo cajejndhan fayuu fayivi. Chi
ndjnihun je€ cdjejndhan ri siquitaca jnifiuneé. 4Chi
nastu ndajnifiu fayivi jéjnifiu ri cajejndhan ri, chi
jiin poder Yaa Dios cdjejndhan ri sndaritaca fuerza
jeé cdu contra siqui ya. ° SuUcuan Casnda rl taca
jnuhun nduxi jiin jnuhun téyi jeé nducu casi jeé ma
Cuni flayuu ndese Yaa cuu Yaa Dios. Te cdjesi ri
nui ndihi jeé tu vaha je€ cdjeni ni fiayuu, navaha
cuandeti i nua Cristo. 6 Te jeé jinu cuandett vaha
maa ro, yucudn na te coo tihva ri cuaha ri castigo
nul taca ga fayuu jeé tu cajendett.

7Maarojijnahan ré mani cdjeni ni ro modo fayuu
tu cdjecihun ni. Nuuna-nitée jéninide jeé Cristo ni
tejnifiu ya de, te na sdha de cuenta je€ suni sucuan
ni tejnifiu ya ruhi jijndhan ri. 8 Te ndu ni cahan teyi
rijiin r6 jeé ndiso jnifiu ri, te tu clcanu r1saha. Chi
maa Jitoho yo ni tejnifiu ya ruht jijnahan ri, navaha
saharijeé ije dnud 10 jiin jnihun ya, nastu jéé snaa
r1. 9NUu stcuan te tu cini r1jeé cani niro jeé nducd
ri siuhu rirohd jiin carta r1. 10 Chi cdcahan sava ro
jéé taca carta r1yohyo stihvi ni te nihin nddcu jnifiy,
te sa suhva nuu ndée ri jiin ro te tu cundeyi ni ri
ndacu nihin ri jnifiu, te suni tu ciu cahan vavihi ri,
achird. 11 Te fiayuu cacahan siicuan na sdha i cuenta
jeé ndjnthun nihin cahdn carta r1 je€ ine jica ri, suni
SUcuan nihin ndacu ri jnifiu nu ro je€ condee 11 jiin
ro.

12 Te va ma chundeyi cuiti ni nde ri jeé sajéhnu ri
maa ri, najnihun casaha sava tée un jéé cdjejnihin
nde de maa de. Taca tée Un chi cdcunéé de jeé
cdjeni ni de je€ cujéhnu ga de vésu jnahan de, te
tu casdha de cuenta ndese cuni Yaa Dios jeé caca
de. 13 Te ruht jijndhan ri, chi cutéyf{ nde ri maa
cuhva-ni jnifiu jeé ni jéhe Yaa Dios nuu ri, te ma
yaha ga r1. Mdaa Yaa Dios ni tee cithva ya ndésaa
Culu jeé sdhari, te maa ya ni jehe jnthun jeé ni jina
r1 null rohé fidyuu fiuu Corinto. 14 Je€ yucuan nd
ni jinGicoo ri nud ro jeé Xihna fiuhun te nasuu jée
ni yaha ri nua cdhva jnifiu ni jéhe ya nuu r1. Chi
Xihna ga maa ri ni jinlicoo nui ro ni canacani ri
jnthun vaha Cristo. 15 Te tu cdcutéyi ri siqui jnifiu
ni casaha inga tée, najnthun jeé jnifiu maa ri cau.
Chi sa suhva cafiuhun ni r1 jeé cueheé ga candije ro,
te slcuan te cuu sdhari cuehé ga jnifiu ya méhfiuro,
te nini maa cuhva jeé nijéhe yanuuri. 16 Yacudnna
te cacuni r1 scuité nuu ga ri jntdhun jnama ya yoho
nua taca ga fuu yucu ndé ylcuan ga. Te sucuan te
ma quivi nduu ri cutéyi ri nut jeé jé ni canacani
inga tée jnuhun.

17 Te nliu ndé tée cuni de cutéyi de, na cutéyi de
siqui je€ saha maa Jitoho y0, nastu siqui jéé sdha
maa de. 18 Chi nastiu tée jeé jejnuihin maa cuu
jeeé quéndoo yifithun, chi sa suhva tée jeé jejnuhun
maa ya.

Jeé cahan Pablo siqui tée canacani jnithun staht

1 Cone cdhnu ni ro jijndhan roé jeé cahdn ri1 jecu
jnthun modo ndjnthun cacahan flayuu canéé. Nuu

SUcuan te cdhnu coo ni ro vii. 2 Chi ctcuifif rijehé rod
jijnahan ro, najnthun cdcuiiif Yad Dios. Chi cacuu
ro najnthun #n suchi sthi iyd ndoo, te ni sadha ri
jeé quijnahan ro jiin Cristo, najnthun quijndhan in
stichi sthi jiiln mafiuhun-ni yii i. 3 Te yahu ri sanaa
te cudha ro jnuhun stdhu taca tée un roho, te sida
ro0 jnuhun jeé chifiihun nddaa ro Cristo nde jiin ini
jiin &nud ro. Chi suni sdcuan ni sdha Satanas jiin
Eva, chi ni quivi ini #in co0, te ni stahu un fia jiin
jnuihun ndichi stadhu. 4 Chi ntu quijicoo tée nul rd
jeé tu canacani ndaa de jnihun Jesus ndjnthun ni
canacani ri nua ro, te va yohyo vaha cajetdhu nde
ro de. Te suni suicuan vaha cdjetdhu nde ro nuainga
espiritu jiln nud inga jnthun jeé tu quijndhan jiin
Espiritu jiin jndhun je€ ni cacandije ro0 jéé jnama ya
roho. > Te taca tée cacandije ro un jéé cdcahan jeé
apostol cujéhnu ga cacuu, td cuiti jeé cujéhnu gande
de nua r1. 6 Chi vésu tu nihin vaha nde ri modo
cahan 11, te jéclhun vaha ni rl. Chi jiin ndihi jnifiu
ni casdha ri méhfiu ré ni castéén caji ri nu ro jeé
suUcuan cUu.

7Tuni jicdn r1 X0hun nua ro siqui je€ ni nacani ri
jnthun jnadma ya yohd. Te suicuan ni cotecu ndahu
ri navaha quendoo vaha ga maa ro jiin jnihun ya.
¢Te va cuéchi ni sdha ri jeé ni saha ri sucuan, chi
naun? 8 Chisava ga grupo fiayuu cdcandije ni quihin
ri Xthun jéé ni cajéhe i nuu ri, ndvaha sucuan-ni
nacani ri jntthun ya nui ro jijndhan ré. ° Te nd ni
condee 11 jiin r6 te ni ndihi Xthun ri, te tu ni jican
cuiti r1 nud ni #in ro. Chi hermano jeé ni quijicoo
ichi Macedonia ni cajéhe de nuu r1 je€ cumani. Te
jeé suicuan tu ni stahan riroho, te ni ma saha cuiti rl.
10 Te ndjntthun cicdhnu vaha ni r1 jeé jini r1jnthun

ndaa Cristo, suni sucuan jini 11 jeé ma quihin ri
XUhln nuu ni iin fayuu nif ndanaa Acaya, navaha
ma cdsiije€ cusiinirljeeé sucuan-nindcanirijnthun
ya. 114 Te & siqui jeé tu manirijiin ro ciu je€é cahdn
risucuan, jéniniro, chinaun? Tuu chimaa Yaa Dios
jini ya jeé mani r1jiin ro jijndhan ro.

12 Te sdha ri nd-ni sdha ri, chi ma quihin ri xtthun
ro, navaha casi r1 nui jeé casatéyi tée un maa de
jeé cacahan de jeé inuu casaha de jnifiu ya jiin ri.
13 Te tée Un chi nastu apostol ndaa cacuu de, chi
mani maa jnuhun stahu cacahan de, te casdha de
maa de jeé cacuu de apOstol Cristo. 14 Te tu naa
ni yo jito yo6 jée casaha de sucuan, chi je jini yo jeé
suni Satands ndsama maa te stahu jéé saha maa
ndjnthun #n ndajéhé Yaa Dios jeé jica jiin luz ya.
15 Te jeé yucuan suni tu nada ni yo jito yo6 jéé tée
cdjejnifiu nuu Satands, casdha de maa de jee tée
ndaa cacuude. Te iin quivi te nanihin de siqui jnifiu
néé casaha de.

Jniindoho ni ndoho Pablo siquijeé cuu de apOstol

16 Inga jinu cdhdn 11 jiin ro jeé ni iin ré ma cdni
ni ro jeé tée canéé cuu ri. Te nUu SUcuan Cdjeni ni
ro, te va cuatdhu nde ro jée cahan r1 najnthun tée
canéé, navaha suni cuu cutéyi nde rijecu najnthun
cdsdha tée Un. 17 Jeé cahan ri vijna chi nastu jéé
ni ndacu maa Jitoho yo cuu, chi sa ndjnthun tée
canéé cdhan r1 jeé cutéyi nde ri. 18 Chi cuehé de
casatéyi de maa de modo je€ iy0 ini fayivi, te suni
sUcuan na satéyi nde ri mad ri nu suticuan. 19 Te va
tée cahiyo caji XinI cacuu nde ro, te jeé ylcuan clu
vaha ninde ro cuatahu ro in t€e canéé nuiu sucuan.
20 Chi va vaha-ni cdjendeyf ni ro nui tée un jéée

casafuerza de roho cuajnifiu ro nua de, chi casaha
de jeé ndundahu ro, chi cdquende de ndajnifiu ro,
chi casdjéhnu de maa de nui ro, chi ndé cacatu de
nul ro. 21 Te vésu cdcanu nde ri cahan ri, te na
cdhan 1 jeé tu ni cundeyi ni nde ri satéyi ri maa ri
ndjnthun casdha tée un.

Te vijna te nuiu iy0 sava tée chundeyi ni de satéyi
de maa de, te va suni chundeyi ni nde maa ri ndu
SUcuan. Te va cdhan r1 najnihun cdhan iin tée canéé.
22 Nuu cdcutéyi de jeé tée hebreo cacuu de, te suni
SUcuan ruhi. Nuu tée Israel cacuu de, te suni ruhu.
Ntu yuctin Abraham cécuu de, te suni ruh. 23 Nuu
tée cdjejnifiu nul jnuhun Cristo cacuu de, te vihya ga
ruhi. Te va cdhan r1 ndjnthun tée canéé jée cutéyi
ri sucuan. Chi ni caa ga ni sajnifiu ri vésu maa de
jijndhan de, te ni caa ganicacaniiruhu, te cuehé ga
jinu ni ine ri vecaa, te suni cuehé ga jinu ni cacuni
flayuu cahni i ruh@. 24 Te jndhan ri hebreo, uhtn
jinu ni cacani xeén de ruhu jiin cuarta fiii, iin cihva
je€ jé yajni cuu 11 saha. 25Unl jinu ni cacani de
ruht jiin yujnu xii, te iin jinu ni cajéhe de yut xini
r1. Unij ]lnu ni quée barco je€ ni jica ri siqui jnihun
cunu ndute mar. 26 Cuehé jinu ni ndoho ri ni jica
riichi, te ni cacu ri nui taca yute, te ni cacu ri nut
tdca Ndcuthnd. Ni cacu ri nud fidyuu nacidn ri jiin
nud fayuu fiuu jicd. Ni cacu ri chaha chucuan né ni
Iyo ri fiuu jiln rancho jiin mar. Ni cacu ri nuu taca
jndhan ri jeé tu iy6 ndaa. 27 Ni sdjnifiu nihin ri te yi
nindohori. Cuehéjinunijehnirimad rimahna. Ni
JiI r1 sOco, ni jichl rI ndute. Cuehé jinu ni Iyo ndite
ni r1, ni cuijnu r1, ni cumani sahma ri

28 Te siqui taca jéé yaha chi iy g4. Chi ndiquivi
ndohorijeé nacani ndasinirijeheé taca grupo fayuu
cacandije. 29 NUu iin flayuu tu fuerza ini i, te suni
ndoho ri jehé i. Te nuu #n fAayuu quivi i cuéchi
saha jndhan i, te ndoho ri jnthun cicanu jiin jndhun
naxeén ni. 30 Nu sdcuan te niu cdnuu cutéyi nde ri,
te va cutéyi ri siqui taca jéé steén jeé tu na fuerza
ini r1. 31 Te Yaa Dios, Yaa cau Tatd maad Jitoho y0
Jesucristo, jini ya je€ cahan ndaa ri. Te nif cani na
cdhdn flayuu jeé vaha ndas{ Yaa cuu ya. 32 N4 ni
Iyo ri fiuu Damasco, te gobernador jeé nddacu jnifiu
ndafui jeé jnii rey Aretas, ni jeni de soldado ni
cacondito taca yéhyi jeé ni condud ndihyu fiuu Un,
chijniide ruhti quihinrivecaanicunide nuu. 33Te
iruhtiventanaiin vehe jeé nénejicajeé ndihyu fiuu
Un. Te suicuan ni cacu ri nua tée Un.

Jeé nijito ndijin Pablo jeé ni stuu ya nuti de

12

1 Te tu nihin jnifiu jeé cutéyi ri. Te vaha ga na
castlhun ri nui ro siquijeé nijitorijeé€ nistiumaa
Jitoho y0 nui r1 te ni steén ndijin ya nuai rl. 2 Jini r1
#in tée candije Cristo, te je ni cuu uxi cuiin cuiya jeé
ni sdha ya jeé ni caa tée un ni jehén de nde andivi
Unl. Te tu jini r1 ndu ni jehén 11 jiin yiqui cufiu i,
chi ni jehén anud-ni ri. Maa Yaa Dios cuu jeé jini.
3Tejinirljeé nindonehen ya ruha. Te & nijehénrl
jiin yiqui cufiu r1, chi ni ndoo, tu jini r1, chi maa-ni
Yaa Dios ctu jeé jini. 4 Chi ni sdha ya je€ ni caa ri
nijehénrinde jardin andivi. Te ylQicuan ni jini soho
ri taca jnuhun sahi ndasi jéé ma cuu castithun yoho

Ndyuu. > Te siqui je€ ni sdha ya sucuan jiin ri ciu jeé
cutéyiri, te ma cutéyi ri siquindese ciu maari. Chi
cutéyirimanijeé tina fuerzainiri. 6 Te ntu cini r1
cutéyiri siqui mad rinuy, te nasiu jéé canéé rinuu
saharisucuannuy, chindaa cuujeéiydjeé cutéyiri.
Te ni ma saha ri, chi tu ciini r1 je€ cani ni fayuu jeé
cujéhnu ga rivéesu jeé nijitoichijée nijiniijnohun
ri.
7Te tu cuni ya jeé ydha ri cutéyi ri siqui jeé ni
stéén ndijin ya jnifiu jéhnu ndasi un nua ri, te jeé
stoho ruht. Te iin jeé ni jéhe ya jnuhun ni taji
Satanas cuu, iin jeé stoho ruhQ, navaha ma yaha ri
cutéyi ri. 8 Te unl jinu ni cahan ndahu ri jiin maa
Jitoho y0 je€ na téjiyo ya quihin. 9 Te ni cahan ya jiin
ri: Tuu chi tu cimani jeé cundahu ni r1 roh6. Chi
fayuu je€ tu na fuerza ini, saha ri jeé nducueheé ga
fuerza madriinii, niachiya. Ntiu sucuan te cusiini
r1jeé tu na fuerza ini r1, chi sicuan te nducuehé ga
fuerza Cristo ini r1. 10Jeé ylcuan clu jeé cusii ni r1
jeé ti na fuerza 11, jiin jéé cdcahan ndevaha fayuu
jiin ri, jiin jéé cumanl nuu ri, jiin jé€ cdjito Xeén i
ruhi, jiin jéé ndoho rijnunddho siqui Cristo. Chijee
tu na fuerza maari, ylcuan sahajeé nihin rifuerza
maa ya.

Jeé ndcani ni Pablo siqui flayuu cdcandije fiuu Cor-
into

11 Te va tée cdnéé cuuri jeé ni satéyi nde ri maa
ri. Te siqui je€ tu cacandije ré ruhu, jeé yucuan ni
satéyi ri maa ri. Chi canuu jéé maa ro cuajnuhun
ro ruh nuu. Chi vésu tu jnifiu ri jeé maa ri, te va
tunuu cuiti nde ri nut taca tée un jée cacahanro jeé

apostol cujéhnu cacuu de. 12 Chi mehiiu ré ni sdhari
taca jnifiu jeé steén jeé cuu ndije ri apostol. Chi jiin
cuéhé paciencia nisaharitaca jnifiu jéhnu jeé steén
poder Yaa Dios, jiin taca jnifiu jeé nahdan ni canaa
ni ro ni cajito ré. 13 Te tu ni sdhari je€ ntiu ga cacuu
ro nui taca ga grupo Hayuu cacandije, chi maa iin-ni
jeé tu ni stdhan riroho jée cudha ro jéé jini ithun
ri. Cone cdhnu niro nuu sucuan ni saha nde ri falta
nui ro vil.

14 Te vijna je iy6 tuhva ri jecondéhe ri rohd
vuelta uni. Te suni td na vé cacan ri nuu ro, chi
nasuu ndajnifiu ré clu je€ cuniri, chi sa suhva jeé
quendoo vaha ro jiin jnihun ya. Chi ndjnthun sehe
ri cacuu ro, te séhe chi tu canuu cayaijeé cuu tata i,
chisatata canuu cuadhade jeé quéndoo vahasehede.
15Jeeé yucuan cusii ni r1 stthi ri jeé névaha ri, te nde
stihi ri fuerza maa ri, ndvaha saha ri jeé quéndoo
vaha anua ro jijnahan rd. Te mani ga coo ri jiin ro,
vésU sanaa te jecu-ni cahlyo maniro jiin ri.

16 Te iy6 jecu r0 cacahan je€ vésu tu na vé nijican
ri null ro, te tée stahu cuu ri, chi ni nducu ri modo
ndichinihin rixthunro, cdcahanro. 17 ;A taca tée ni
tajirinut ro, 4 #in maa de ni staht de roho jée nihin
de xtthun ré cuu maa ri, chi naun? Tu cuiti. 18 Ni
cahan ndahu rijiin Tito je€ jécondéhé de rohdg, te ni
taji ri #in hermano ni jeé jiin de. ¢Te chi ni stahu
Tito roho ni quihin de XGhun nui ro je€ cuu maa
de, chi naun? Tuu chiinuu-ni casaha ndinduuri, te
#in-ni &nua ndinduu ri.

19 ¢Sanaa te cdjeni ni ro je€ cahdn r1 jnihun ydha
navaha quendoo vaha ri jiin ro, chi naun? Nasiu
SUcuan cuu, chi Yaa Dios jini ya jeé cahdn r1 mada-ni
jnthun jeé cuni Cristo. Te ndihi jeé cahdan r1 chi

nducu ri je€ ije ro jiin jnihun ya, fidnl mani. 20 Chi
yuahu ri jeé ndu na jéé ri, te sanaa te cuni ri
jeé tu cdsaha ro jnifiu nUjnahan ni ri. Te maa ro
jijndhan rd, suni ma nujnahan ni ro ruht. Chi
sanaa te catejndhan ro, cacucuésin ni ro, caquiti ni
ro, casanduxi ro, casdjnuhun rd, cacahan ro siqui
jndhan ro, cacutéyi rd, cdjica néé ro. 21 Te yuhu ri
jeénuunajéétucurite cuahaYaa Diosjnuhun canu
nuu rijeé sucuan cdsaharo. Te sanaa te cucuihya ni
rinuu iy6 cuéhe ro jeé ni casaha cuéchiichi yata, te
tu ndcani ni ro stdo ro jnifiu jnéhén jnifiu jica jnéni
jiin jnifiu néé ndasi ni casdha ro.

Saludo jiin jntthun cdsttihun Pablo jeé sandth{

13

1'Yaha cuu vuelta uni jeé jécondéhe ri rohd. Te
sdndad yo jnifiu ndjnthun cdhdn tutu: Jiin jnihun
jeeé cahdan uu chi unl testigo te cundaa taca jnifiu,
achi. 2 Te vijna jeé ine jicd ri te cadhan tucu ri
najnthun ni cahan r1 nd ni ine ri jiin r6. Cahdn ri
nui Adyuu ni casdha cuéchi un jiin naa ndihi ro, jeé
nuu na jéé tucu ri te ma cdo vitd ni r1 jitn ro. 3 Te
yilcudn cuu prueba jeé canducu ro, suu nuu jendaa
jeé cahdan r1jiin fuerza Cristo. Chi Cristo tu cimani
fuerzayajeé sandaayajiinro, chistéényapoderya
méhfiu ré. 4 Te vésu tu ni stéén ya fuerza ya nd ni
jihl ya jica cruz, te vijna chi técu ya jiin poder Yaa
Dios. Te ndjnthun ni ndoho maa y4, suni sucuan
candoho ri vijna jeé tu fuerza ri. Te vésu sucuan te
jiin poder Yaa Dios catecu 1 jiin ya jeé cuajnifiu ri
nuu ro jeé siqui jnuhun ya.

> Coto ndee rdo maa ro nuu cahlin nihin ré jiin
jnuihun cacandije ro ya. Sdha vaha ro cuenta. ¢Te &
tu cajini ro jeé ndeé Jesucristo ini anua ro, te nuu
ndaa jeé ni cacandije ndije r6? 6 Te fitthun ni r1jeé
suni cdcucdhnu ni ro jeé maa ri cacandije ndije ri.
7Te cdjican tahu r1 nui Yaa Dios jeé ma sdha rd ni
#n jnifiu néé. Te vésd nuu cuajnuihun ro je€ vdha
nddcu ri jnifiu nuu ro, chi vésu niu ma cuajnuhun
ro, te tu na vé sadha, chi mani jeé na saha ro jnifiu
ndaa cuu jeé cdnducu ri. & Chi tu jési ri nui jnifiu
ndaa, chi sa suhva scdca ri. 9 Nuu sucuan te cacusit
nirinuutunafuerzamaari, te niuiyo fuerza maa
ro. Te nini cacan tahu r1 je€ na ije ga ni ro jijndhan
ré jiin jnihun ya. 19 Te tée ri carta ydha nuii ro nde
na tu jeé ri, navaha ndu na jée ri te tud jini iuhun
cuxeénrinudro. ChinijéheJitoho yo jnifiu ndisori
yaha jéé sahari jeé ije &nud ro jiin jnuhun ya, nastu
jéé snaarl

117e ni cahan yo nuu suicuan hermano, te na céo
je€ vaha jiin rd jijndhan ré. Te na condihvi ni ro ije
r0 jiin jnuhun ya, te coo ndeyi niro. Te na cdo inuu
niro te coylicu mani ro jiin jndhan ro. Te Yaa ndiso
jnthun ndeyi sii ni jiin jnuhun cundahu ni, coo ya
jiinré jijndhan ro. 12 Te jeé cahdn ro jiin tdca jndhan
ro, te yifithun techithu r6 ndaha i. 13 Sdndeyi ni rod
jijndhanro, achi hermano cacandije je€ caytcu yaha.

14 Te fidhun ni 11 jeé Jitoho y0 Jesucristo na sdha
gayajeé vaharohd jijnadhanro, te Yaa Dios cunddhu
niyaroho, te Espiritu Santo condee cahnuyajiinro.
Stcuan na c6o. Amén.

